
Abstrak: Buku ini adalah hasil perkongsian pengalaman dan kepakaran 
penyelidik pelbagai disiplin dalam bidang pembangunan dan 
kesejahteraan komuniti. Penerbitan buku ini diharap dapat memberikan 
manfaat kepada semua pihak terutamanya ahli akademik, penyelidik dan 
pelajar yang ingin memahami dan mendalami tentang isu pembangunan dan 
kesejahteraan komuniti beberapa kes terpilih di Malaysia. Buku ini turut 
sesuai menjadi bahan bacaan umum bagi masyarakat awam yang ingin 
memperluaskan ilmu dan meninjau isu sosial dan ekonomi dalam 
pembangunan yang dilaksanakan untuk kesejahteraan komuniti 
setempat. Selain itu, ia boleh menjadi rujukan tambahan kepada pihak 
pemegang taruh dalam pembuatan dasar berkaitan pembangunan dan 
kesejahteraan komuniti.

Prakata

Kesejahteraan merupakan matlamat dan elemen teras dalam pembangunan 
sesebuah komuniti. Kesejahteraan sosial sesebuah komuniti pula ditentukan 
oleh tiga aspek iaitu pengurusan masalah sosial, pemenuhan keperluan 
hidup dan peluang mobiliti sosial dalam masyarakat. Pembangunan adalah 
salah satu platform utama dalam meningkatkan kesejahteraan komuniti. 
Tema ‘kesejahteraan’ dan ‘pembangunan’ adalah teras utama yang ingin 
digarap dalam buku suntingan ini. Dengan kata lain, pembangunan dan 
kesejahteraan adalah dua elemen yang tidak dapat dipisahkan, bagai aur 
dengan tebing. Pembangunan yang berlaku tanpa nilai kesejahteraan 
adalah tidak bermakna, apatah lagi sekiranya sesuatu pembangunan itu 
dilakukan untuk tujuan kesejahteraan komuniti. 

Buku Pembangunan dan Kesejahteraan Komuniti ini memuatkan lapan 
bab yang berjaya merungkai beberapa isu dan topik yang berlaku 
dalam konteks Malaysia. Dua bab yang pertama mengetengahkan isu 
sosial komuniti yang tersisih iaitu proses pemasukan sosial terhadap 
komuniti terpinggir (Bab 1) serta sokongan dan fungsi keluarga dalam 
meningkatkan kesejahteraan hidup penagih opiat (Bab 2). Seterusnya, 
buku ini mengambil latar bandar dan luar bandar dalam membincangkan 
isu-isu pembangunan dan kesejahteraan, iaitu tinjauan status dan tahap 
kohesi sosial dalam kalangan komuniti bandar (Bab 3), pola penggunaan 
mod pengangkutan komuniti warga asing di bandar (Bab 4) serta 
pembangunan ekonomi komuniti luar bandar melalui program gerakan 
desa wawasan (Bab 5). Tiga bab berikutnya meneliti isu pembangunan dan 
kesejahteraan komuniti di pesisir pantai dan pulau, iaitu pembangunan 
kesejahteraan hidup komuniti pesisir pantai (Bab 6), penglibatan dan 
penerimaan komuniti dalam pembangunan pelancongan pulau (Bab 7) 
serta faktor penglibatan komuniti dalam pembangunan chalet pinggir 
pantai dan pulau (Bab 8). 

Buku ini adalah hasil perkongsian pengalaman dan kepakaran penyelidik 
dalam pelbagai disiplin dalam bidang pembangunan dan kesejahteraan 
komuniti. Penerbitan buku ini diharap dapat memberikan manfaat 
kepada semua pihak terutamanya ahli akademik, penyelidik dan pelajar 
yang ingin memahami dan mendalami tentang isu pembangunan dan 
kesejahteraan komuniti daripada beberapa kes terpilih di Malaysia. 
Buku ini juga turut sesuai menjadi bahan bacaan umum bagi masyarakat 

awam yang ingin memperluaskan pengetahuan tentang isu sosial dan 
ekonomi dalam pembangunan. Selain itu, buku ini juga boleh menjadi 
rujukan tambahan kepada pihak pemegang taruh dalam pembuatan dasar 
berkaitan pembangunan dan kesejahteraan komuniti.

Pada kesempatan ini, penyunting ingin merakamkan sekalung 
penghargaan dan jutaan terima kasih kepada semua penyumbang 
manuskrip atas kesudian artikel mereka diterbitkan dalam buku 

kerja terpilih yang dihimpunkan dalam buku ini adalah output daripada 
Seminar Pembangunan Sumber dan Komuniti Luar Bandar  (PESOLAR) 
yang diadakan di Universiti Sultan Zainal Abidin, Terengganu pada 
2-4 Julai 2019. Penyunting amat berbesar hati atas sokongan Universiti
Sultan Zainal Abidin dan kesudian Penerbit Universiti Tun Hussien Onn
Malaysia (UTHM) untuk menerbitkannya. Seterusnya, ucapan terima
kasih yang tidak terhingga kepada semua pihak yang terlibat sama ada
secara langsung mahupun tidak langsung dalam penerbitan buku ini.

BAB 1

Proses Pemasukan Sosial terhadap 
Komuniti Terpinggir

Siti Hajar Abdul Rauf, Cik Siti Nurulhuda Baharuddin 
& Azlini Chik

PENGENALAN

Malaysia merupakan sebuah negara demokrasi yang mempunyai
masyarakat majmuk daripada segi kaum, agama, bahasa dan budaya. 

Hal ini menjadikan Malaysia sebagai sebuah negara yang unik (Fauziah et 
al., 2016). Namun begitu, peminggiran sosial menjadi satu isu yang penting 
sejak berlakunya krisis terbesar dalam sejarah negara, iaitu peristiwa 13 
Mei 1969 (Kiki Kirina & Junaenah, 2015). Rentetan daripada peristiwa 
itu, Dasar Ekonomi Baru (DEB) telah dilaksanakan pada tahun 1971 bagi 
menstrukturkan semula ekonomi agar pertumbuhan ekonomi tidak lagi 
menghasilkan ketidaksamaan pendapatan antara etnik. 

Istilah peminggiran sosial sering kali dikaitkan dengan kemiskinan 
(Bernt & Colini, 2013; Estivill, 2003; Rawal, 2019). Munurut Kiki Kirana 
dan Junaenah (2015), konsep peminggiran sosial menjangkaui lebih dari 
sekadar halangan ekonomi semata-mata. Konsep ini melibatkan pelbagai 
aspek sosial seperti kekurangan keperluan asas untuk hidup, halangan 
kemudahan awam dan penyertaan masyarakat dalam pembuatan 
keputusan secara demokratik. Disebabkan itu, peminggiran sosial dianggap 
sebagai punca menyebabkan berlakunya penyisihan dalam masyarakat di 
kebanyakan negara di dunia (Department of International Development, 
2005). 

Selaras dengan masalah peminggiran yang berlaku dalam komuniti, pihak 
kerajaan dan Badan Bukan Kerajaan (NGO) telah menyediakan pelbagai 
program bagi membantu golongan berpendapatan rendah. Namun 
peminggiran masih berlaku rentetan daripada masalah ketidaksampaian 
program bantuan dan sokongan yang berpunca daripada karenah birokrasi 
dan kelemahan pihak autoriti bawahan (Kiki Kirina & Junaenah, 2015). 

PENGHARGAAN

Bab ini merupakan sebahagian daripada hasil kerja lapangan bagi 
Program Kembalikan Sinar Hidupku di bawah kursus Kerja Sosial dengan 
Kumpulan Terpinggir. Penulis mengucapkan setinggi-tinggi penghargaan 
kepada semua mahasiswa dan mahasiswi Ijazah Sarjana Muda Kerja Sosial, 
Universiti Sultan Zainal Abidin (UNISZA) yang menjayakan program ini 
dan mengembalikan kefungsian hidup klien.

BAB 2

Sokongan dan Fungsi Keluarga dalam 
Meningkatkan Kesejahteraan Hidup 

Penagih Opiat 
Norizan Abdul Ghani & Farah Syazrah Mohd. Ghazalli

PENGENALAN

Pemulihan daripada ketagihan dadah termasuk jenis ‘opiat’ adalah proses 
sepanjang hayat. Penagih opiat umumnya berhadapan dengan pelbagai 

cabaran dalam kehidupan seharian. Cabaran terbesar yang seringkali 
dihadapi adalah stigma atau pandangan buruk yang dikenakan, berserta 
tindakan memberi label negatif. Stigma turut berlaku ketika menerima 
rawatan, menyebabkan ramai penagih opiat tidak mahu meneruskan 
rawatan susulan (Gunnison & Helfgott, 2011; Latkin et al., 2012). Lebih 
parah, stigma ini turut berlaku dalam kalangan ahli keluarga, sehingga 
menyebabkan penagih opiat merasa tiada ruang untuk memperbaiki diri 
(Copello & Templeton, 2012; Mallick, 2003). Kesannya, ramai penagih 
opiat mengambil tindakan menjauhi masyarakat. Impak tekanan yang 
dilalui ini menyebabkan penagih opiat hilang motivasi untuk pulih dan 
terus hanyut dalam ketagihan.  

Antara punca berlakunya stigma ke atas penagih opiat adalah kerana 
kurangnya pengetahuan dalam kalangan masyarakat (Luo, 2013; Yang 
et al., 2015). Kegagalan memahami situasi sebenar penagih opiat seperti 
realiti proses pemulihan yang sukar serta keperluan penagih opiat 
termasuklah rawatan dan sokongan menyebabkan pelbagai salah faham dan 
diskriminasi kepada penagih opiat. Kekangan ini akhirnya menyebabkan 
penagih opiat sentiasa menghadapi kesukaran menjalani kehidupan 
seharian. Bagi mengatasi kekangan ini, keluarga adalah pemudah cara dan 
sumber sokongan yang signifikan membantu penagih opiat (Ruhani et al., 
2012; Ahmad Shukri et al., 2004; Wan Rafaei et al., 2009; Dedi Afandi et al., 
2009; Fauziah et al., 2014; Barnes et al., 2006).

daripada sumber yang relevan seperti agensi pemulihan, institusi 
pemulihan serta kumpulan sokongan. 

Akhirnya, bagi menjamin kesejahteraan diri penagih opiat sentiasa 
berkembang ke arah yang positif, kelestarian sokongan keluarga adalah 
aspek terpenting. Ini bertujuan agar penagih opiat menerima sokongan 
yang berterusan sekali gus dan mewujudkan suasana positif yang 
mempengaruhi motivasi diri penagih. 

KESIMPULAN 

Sokongan dan fungsi keluarga yang signifikan dapat membantu 
pemulihan dan memberi impak besar ke atas kesejahteraan hidup penagih 
opiat. Sokongan keluarga perlu diberi dalam semua aspek kehidupan, 
supaya memenuhi keperluan penagih dalam menjalani kehidupan 
seharian. Kesejahteraan diri yang tinggi membolehkan penagih opiat 
mengembangkan potensi diri untuk kehidupan yang lebih baik. 

BAB 3

Status dan Tahap Kohesi Sosial dalam 
Kalangan Komuniti Bandar

Haris Abd. Wahab, Siti Hajar Abu Bakar Ah,  
Siti Hajar Abdul Rauf & Zaiton Azman

PENGENALAN

Malaysia  merupakan sebuah negara yang pesat membangun dan 
mengalami kemajuan dalam pelbagai aspek termasuk kehidupan 

komuniti. Kemajuan yang berlaku boleh dilihat dari dimensi ekonomi, 
sosial dan kemanusiaan. Kemajuan yang berlaku dalam dimensi ekonomi 
atau kebendaan boleh diperhatikan melalui peningkatan taraf pendapatan  
serta sosioekonomi komuniti yang lain. Kemajuan dalam dimensi 
sosial pula boleh diperhatikan melalui perubahan cara hidup  daripada 
tradisional kepada amalan cara hidup moden. Manakala kemajuan yang 
berlaku dalam dimensi kemanusiaan boleh dilihat melalui perubahan 
sikap yang lebih positif, optimistik, kemahuan mencuba dan ingin maju 
menggantikan sikap pesimistik sebelum ini. Kemajuan yang berlaku dalam 
dimensi yang dinyatakan adalah saling berkait antara satu sama lain. Ciri 
ini boleh dilihat dengan jelas dalam kalangan masyarakat yang tinggal di 
bandar besar. 

Masyarakat bandar merupakan masyarakat yang sering  meningkat dari 
semasa ke semasa dari segi jumlahnya kesan daripada pertambahan 
populasi yang tinggi di bandar. Antara ciri penting kawasan bandar 
adalah, kawasan tersebut merupakan pusat kepada pentadbiran sesuatu 
kawasan atau daerah. Daripada segi ekonomi pula, ia merupakan pusat 
perdagangan atau pusat perekonomian yang aktif. Kawasan bandar 
juga biasanya mempunyai bentuk etnik yang rencam atau heterogenus. 
Justeru, masyarakat di kawasan ini lazimnya mempunyai kohesi komuniti  
yang lemah. Keadaan ini berlaku kesan daripada proses kemajuan dan 

KESIMPULAN

Kohesi sosial merupakan elemen penting dalam memastikan sesebuah 
komuniti berada dalam keadaan aman dan harmoni. Konsep kohesi sosial 
dijelmakan dalam pelbagai istilah lain seperti kohesi komuniti, perpaduan, 
integrasi sosial dan kesepaduan sosial dan keharmonian sosial. Secara 
keseluruhannya, kohesi sosial dalam komuniti bandar di Malaysia berada 
pada tahap sederhana. Walau bagaimanapun, masih ramai lagi masyarakat 
yang mempunyai tahap kohesi sosial yang tinggi. Tahap kohesi sosial ini 
perlu dijaga dan ditingkatkan agar keharmonian kehidupan masyarakat 
majmuk di Malaysia terpelihara. Pelbagai usaha perlu dipergiatkan bagi 
menjaga dan meningkatkan tahap kohesi sosial ini. Antara usaha yang 
boleh dilaksanakan bagi meningkatkan tahap kohesi sosial dalam kalangan 
komuniti bandar ialah melalui penganjuran dan penglibatan aktiviti kerja 
sukarela seperti gotong-royong, ziarah kejiranan dan  membantu sesama 
jiran. Aktiviti ini boleh dilakukan melalui organisasi sosial sedia ada dalam 
masyarakat seperti Persatuan Penduduk, Rukun Tetangga, RELA dan 
institusi agama yang lain. 

BAB 4

Pola Penggunaan Mod Pengangkutan 
Komuniti Warga Asing di Bandar

Roshimah Zakaria, Harifah Mohd Noor, Jabil Mapjabil
& Jurry Foo@Jurry F. Micheal

PENGENALAN

Kebanjiran warga asing khususnya di bandar-bandar utama bukanlah 
fenomena baru di Sabah. Menurut Azizah (2005), Sabah merupakan 

salah satu negeri di Malaysia yang mempunyai bilangan imigran yang 
paling besar. Berdasarkan laporan Kementerian Dalam Negeri (2018), 
statistik pekerja asing di negeri Sabah ialah sebanyak 126,533 orang. Kota 
Kinabalu merupakan antara bandar utama yang menjadi tumpuan warga 
asing untuk menjalankan aktiviti ekonomi dan sosial. Penghijrahan warga 
asing terutamanya dari Filipina dan Indonesia telah lama berlaku sejak 
perkembangan gugusan Kepulauan Melayu dari abad ke-15 hingga abad 
ke-19 lagi. Buruh pendatang di Sabah memberi kesan yang signifikan 
terhadap kehidupan seharian kebanyakan rakyat Sabah dan tanpa 
sumbangan tenaga kerja mereka, beberapa sektor ekonomi terutamanya 
sektor perladangan dan pembinaan akan terjejas teruk (Azizah, 2005). 
Pendatang asing atau pekerja asing di Malaysia merupakan golongan yang 
membantu negara untuk mengisi tenaga kerja dalam bidang pembinaan, 
perkhidmatan dan pekerja pembersihan (Mohammad Mustafa, 2014).

Namun, di sebalik kepesatan ekonomi negara, kebajikan warga asing turut 
memberi kesan secara langsung terhadap sektor pengangkutan. Perkara ini 
semakin rencam apabila berlakunya pertambahan populasi warga asing di 
Malaysia khususnya Kota Kinabalu. Kehadiran warga asing ini secara tidak 
langsung memberi pengaruh besar terhadap isu pengangkutan seperti 
peningkatan penjanaan perjalanan dan penggunaan mod pengangkutan. 
Hal ini kerana setiap individu mempunyai keperluan pergerakan dari 
satu tempat ke satu tempat yang lain. Menurut Sungyop Kim (2009), 

warga asing ini adalah dengan memenuhi keperluan hidup mereka dengan 
menyediakan kemudahan dan perkhidmatan di sekitar penempatan 
mereka sendiri seperti kedai runcit, pasar dan tempat bersukan kerana ia 
tidak memerlukan mobiliti yang berjarak lebih jauh.

KESIMPULAN

Variasi mod pengangkutan yang digunakan oleh warga asing di Kota 
Kinabalu adalah pelbagai untuk melakukan perjalanan ke destinasi 
tertentu. Namun, pemilihan penggunaan mod pengangkutan oleh 
golongan ini amat ketara, iaitu berjalan kaki dan menggunakan 
perkhidmatan bas awam seperti bas berhenti-henti ataupun bas mini 
berbanding perkhidmatan pengangkutan lain. Perkara ini didorong oleh 
beberapa faktor seperti jarak, pendapatan dan tawaran perkhidmatan 
seperti tambang dan keselesaan. Sebagai kesimpulan, perkhidmatan bas 
awam adalah dominan dalam kalangan warga asing kerana tambang yang 
murah dan menjimatkan kos. Tambahan lagi, mereka membina ruang 
sendiri untuk memenuhi kehidupan seharian terutamanya keperluan asas 
untuk meningkatkan kesejahteraan hidup. Mobiliti ke luar dari kawasan 
penempatan mereka adalah kurang kerana mereka memiliki keselesaan 
dan keperluan yang dikehendaki dalam aktiviti seharian mereka.

BAB 5
Pembangunan Ekonomi Komuniti 

Luar Bandar Melalui Program 
Gerakan Desa Wawasan  

Nur Shaslinda Abdul Kadir & Ubong Imang

PENGENALAN

Program Gerakan Desa Wawasan (GDW) merupakan program 
pembangunan luar bandar yang telah diperkenalkan oleh Perdana 

Menteri ketika itu, Tun Dr. Mahathir Mohamad semasa membentangkan 
Wawasan 2020 dengan turut menyentuh berkaitan pembangunan 
luar bandar. Bagi membawa perubahan pembangunan luar bandar, 
penstrukturan desa berlandaskan aktiviti pertanian dan industri moden 
perlu dilaksanakan, iaitu dengan memberikan penekanan terhadap 
pembangunan penduduk luar bandar sebagai faktor terpenting dalam 
proses kemajuan desa. Hal ini selaras dengan matlamat pelaksanaan 
program GDW iaitu menekankan kepada sistem kerja secara bottom-up 
dalam memastikan masyarakat setempat bergerak secara proakif untuk 
mengubah dan menentukan arah tuju pembangunan desa (Azlizan et 
al., 2009). Ini telah mendorong Kementerian Pembangunan Luar Bandar 
(KPLB) untuk menggubal Falsafah dan Strategi Pembangunan Luar Bandar 
Ke Arah Tahun 2020 yang menjadi teras kepada Transformasi Kedua 
Pembangunan Luar Bandar. Falsafah ini bertepatan dengan penubuhan 
Program GDW sebagai suatu bentuk program pembangunan luar bandar 
yang diwujudkan bagi merealisasikan matlamat Perdana Menteri ketika 
itu dalam membawa kemajuan kepada kawasan luar bandar.

Jika dilihat dari segi matlamat GDW yang diperkenalkan, ia adalah suatu 
proses membangkitkan kesedaran dan pembangunan sikap penduduk luar 
bandar dalam membawa kepada perubahan dan pembangunan yang lebih 
pesat di kawasan luar bandar. Proses ini dilakukan melalui penekanan 
terhadap usaha pengembelingan tenaga, daya usaha serta penglibatan 

BAB 6

Pembangunan Kesejahteraan Hidup 
Komuniti Di Pesisir Pantai Senok, 

Kelantan

Nor Hayati Sa’at, Nazli Aziz & Nor Hafzan Abd Rasid

PENGENALAN

Pihak kerajaan sentiasa berusaha memperbaiki taraf sosioekonomi 
dengan merancang serta menyediakan pelbagai keperluan 

pembangunan kepada rakyat. Pelbagai program pembangunan bandar dan 
desa telah berjaya merealisasikan hasrat pemimpin dan sebahagian besar 
penduduk negara untuk memiliki keperluan asas dalam meningkatkan 
kualiti hidup penduduk. Walau bagaimanapun, masih terdapat komuniti 
yang tersisih dari segi pembangunan dan peluang ekonomi sebagaimana 
yang dinikmati masyarakat arus perdana. Mereka digelar oleh para 
penyelidik sebagai ‘komuniti terpinggir’ (Abdul Rahman, 2018, Nor 
Hayati, 2014).

Isu keterpinggiran komuniti yang ‘terpisah’ dari arus kemudahan asas 
relevan untuk diselidiki secara mendalam seperti komuniti pesisir 
pantai di Pantai Senok. Antara faktor yang menyebabkan berlakunya 
keterpisahan tersebut ialah ketiadaan perancangan pembangunan guna 
tanah, infrastruktur dan ekonomi secara bersepadu untuk pembangunan 
komuniti terpinggir secara lestari dalam jangka panjang. 

Komuniti Senok dianggap sebagai komuniti terpinggir di pesisir pantai 
dengan kekurangan kemudahan asas utama iaitu bekalan air bersih 
yang terhad. Bab ini penting dalam memberikan satu senario latar asas 
kehidupan dan pembangunan komuniti pesisir pantai yang secara khusus 
menjadikan laut sebagai sumber mencorak budaya dan ekonomi mereka.

BAB 7

Penglibatan dan Penerimaan 
Komuniti Tempatan dalam 

Pembangunan Pelancongan Pulau 
Mohamad Pirdaus Yusoh, Jabil Mapjabil &  

Nurhazliyana Hanafi

PENGENALAN

Sejak enam dekad yang lalu, pelancongan telah mengalami peningkatan 
yang berterusan dan menjadi salah satu sektor ekonomi yang terbesar 

dan paling pesat berkembang di dunia. Banyak destinasi baharu telah 
muncul selain lokasi tradisional dalam pelancongan seperti Eropah 
dan Amerika Utara. Ketibaan pelancong terus meningkat setiap tahun. 
Berdasarkan statistik terbaharu yang dikeluarkan oleh UNWTO (2016), 
ketibaan pelancong meningkat daripada 25 juta orang pada tahun 1950-an 
kepada 275 juta orang pada tahun 1980-an dan terus meningkat kepada 
674 juta orang pada tahun 2000. Statistik terkini menunjukkan ketibaan 
pelancong mencecah 1,326 juta orang pada tahun 2017 dan pendapatan 
yang dijana adalah sebanyak USD1,340 bilion (UNWTO, 2018). 
Pelancongan merupakan sektor perkhidmatan yang pesat membangun 
dan penyumbang hasil pendapatan kepada kebanyakan negara di dunia. 
Dalam konteks Malaysia, kerajaan memperuntukkan sebanyak RM400 
juta untuk pembangunan sektor pelancongan dalam bajet tahun 2017. 
Jumlah ketibaan pelancong ke Malaysia meningkat dari 25.7 juta orang 
pada tahun 2013 kepada 27.4 juta orang pada tahun 2014 namun merosot 
pada tahun 2015 (25.7 juta orang) dan meningkat semula pada tahun 2016 
(27.76 juta orang). Manakala nilai pendapatan mencecah RM72 bilion 
pada tahun 2014 merosot kepada RM69.12 bilion pada tahun 2015 dan 
kembali meningkat pada tahun 2016 kepada RM82.1 bilion (Tourism 
Malaysia, 2017). 

PENGENALAN

Penglibatan komuniti merupakan aspek penting dalam pembangunan 
di sesebuah kawasan. Ini sejajar dengan pembangunan lestari yang 

menekankan penyertaan dan penglibatan komuniti tempatan dalam 
pembuat keputusan dan seterusnya menjadi aktor utama dalam kemajuan 
di sesebuah kawasan. Inisiatif ini menjadi asas pelan srategik Rancangan 
Malaysia lima tahun di negara ini terutamanya selepas RMK-9 sehingga 
kini (Badaruddin, 2008). Menurut Mowforth dan Munt (1998), dalam 
usaha pembangunan pelancongan, pendekatan pembangunan lestari perlu 
memenuhi kehendak (i) memelihara sumber alam sekitar, sosial, budaya 
dan ekonomi; (ii) mengandungi elemen pendidikan kepada pihak tuan 
rumah, pelawat dan pengusaha serta (iii) menekankan aspek penyertaan 
masyarakat setempat. 

Pembangunan chalet pinggir pantai dan pulau merupakan salah satu 
sektor yang berpotensi dalam pembangunan pelancongan. Menurut 
Yahaya (2014), industri pelancongan memiliki prospek yang tinggi di 
kawasan pinggir pantai dan pulau terutamanya di pulau-pulau kecil yang 
masih kurang membangun. Hal ini kerana kebanyakan pelancong lebih 
suka mencari realiti dan keaslian di sesebuah destinasi pelancongan 
terutamanya keindahan alam sekitar dan keunikan budaya komunitinya 
(Poon, 1993; Krippendorf, 1987; Weiler & Hall, 1992). Justeru, di daerah 
Marang Terengganu, pembangunan chalet dan resort lebih ketara di pesisir 
pantai Marang berbanding di pulau iaitu Pulau Kapas. Dengan itu, perkara 
pokok yang menjadi tumpuan perbincangan dalam bab ini adalah faktor-

